
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Q>や রবীন্দ্র-রচনাবলী
যট্ত্রিংশ পরিচ্ছেদ
আজ লোকজনেরা ভারি ব্যস্ত। চারিদিকে বাজনা বাজিতেছে । গ্রামে যেন একটি উৎসব পড়িয়াছে । একে বিভার প্রাণে অধীর আনন্দ জাগিতেছে, তাহার পরে চারিদিকে বাজনার শবা শুনিয়া তাহার হৃদয় যেন উচ্ছসিত হইয়া উঠিল। পাছে উদয়াদিত্যের কাছে তাহার এই অত্যধিক আনন্দ প্রকাশ হইয়া পড়ে, এইজন্ত কত কষ্টে সে হাসি নিবারণ করিয়া রাখিয়াছে । উদয়াদিত্য নদীতীরে উৎসবের ভাব দেখিয়া কী হইতেছে জানিবার জন্য গ্রামে বেড়াইতে গেলেন । J
এমন কিছুক্ষণ গেল । একজন তীর হইতে জিজ্ঞাসা করিল, “কাহাদের নৌকা গা ?” নৌকা হইতে রাজবাটীর ভূত্যের বলিয়া উঠিল, “কে ও ? রামমোহন যে ? আরে, এস এস।” রামমোহন তাড়াতাড়ি নৌকায় প্রবেশ করিল। নৌকায় একলা বিভা বসিয়া আছে, রামমোহনকে দেখিয়া হর্ষে উচ্ছসিত হইয়া কহিল, “মোহন ।”
ब्रॉभcभॉट्न ! भl । রামমোহন বিভার সেই সরল আনন্দে পরিপূর্ণ হাসিহাসি মুখখানি অনেকক্ষণ দেখিয়া মানমুখে কহিল, “মা তুমি আসিলে ?” *
বিভা তাড়াতাড়ি কহিল, “ই, মোহন । মহারাজ কি ইহারই মধ্যে সংবাদ পাইয়াছেন ? তুই কি আমাকে লইতে আসিয়াছিস ?”
রামমোহন কহিল, “ন মা, অত ব্যস্ত হইয়ে না । আজ থাকৃ, আর-একদিন লইয়া যাইব ।”
রামমোহনের ভাব দেখিয়া বিভা একেবারে মলিন হইয়া গিয়া কহিল, “কেন মোহন, আজ কেন যাইব না।”
রামমোহন কহিল, "আজ সন্ধ্যা হইয়া গিয়াছে— আজ থাক মা " . বিভা নিতান্ত ভীত হইয়া কহিল, “সত্য করিয়া বল মোহন, কী হইয়াছে ?” রামমোহন আর থাকিতে পারিল না। আত্মগোপন করা তাহার অভ্যাস নাই । সেইখানেই সে বসিয়া পড়িল, কাদিয়া কছিল, “মা জননী, আজ তোমার রাজ্যে তোমার স্থান নাই, তোমার রাজবাটতে তোমার গৃহ নাই। আজ মহারাজ বিবাহ করিতেছেন।” w
রিভার মুখ একেবারে পাণ্ডুবর্ণ হুইয়া গেল। তাহার হাত-পা হিম হইয়া গেল ।

		 এই পাতা শেষ সম্পাদিত হয়েছে ১৭:১৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







